
XIZMATLAR SOHASI 
SAMARADORLIGINI OSHIRISH 
MASALALARI
Mirzayev Qulmamat Jonuzakovich
Samarqand iqtisodiyot va servis instituti professori,
“Raqamli iqtisodiyot” kafedrasi mudiri, i.f.d.

Mardanova Mohidil Otabek qizi
Samarqand davlat arxitektura-qurilish universiteti
Menejment yo‘nalishi tayanch doktoranti

Mirzayev Azzamjon Jonuzokovich
Samarqand davlat arxitektura-qurilish universiteti o‘qituvchisi

Annotatsiуa: Xizmatlar sohasining keyingi taraqqiyoti soha samaradorligini oshirish bilan bevosita bog‘langan. Mazkur 
maqolada xizmatlar samaradorligini oshirish uchun uning xususiyatlari, o‘ziga xos imkoniyatlari va rivojlanish shart – sha-
roitlari, tasir etuvchi omillar, tashkiliy-boshqaruv tizimi kabilarni hisobga olish zarurligi ilmiy asoslanilgan.

Kalit so‘zlar: xizmat, xizmat ko‘rsatish, ishlab chiqarish, tashkiliy-iqtisodiy tizim, innovatsion xizmat, raqamli xizmatlar, 
modernizatsiya.
Abstraсt: In order to increase the efficiency of the further development of the service sector, the need to take into account 
its characteristics, unique opportunities and development conditions, influencing factors, ets.is scientifically based.

Keу words: Service, service delivery, production, organizational and economic system, innovative service, digital ser-
vices, modernization.
Аннотация: Дальнейшее развитие сферы услуг напрямую связанос повишением эффективности отрасли. В 
данной статье научно обоснована необходимость учета ее особенностей уникальных возможностей и условий 
развития влияющих факторов системы управления фганизацией и Т.Д.В циях повышения эффективности ока-
зания услуг.

Ключевые слова: Сервис, предоставление услуг, производственная и организационно-экономическая система, 
цифровые услуги, модернизация.

K I R I S H
Xizmatlar sohasida samaradorlikka erishish har bir subyektlar faoliyatining eng asosiy vazifalaridan biri 

hisoblanadi. U xizmat ko‘rsatish jarayonining sifat va miqdor ko‘rsatkichlarini, shuningdek, buyumlashgan va 
jonli mehnat xarajatlari hamda olingan natijalar o‘rtasidagi munosabatni ifodalaydi. Bugungi raqamli iqtisodi-
yotga o‘tish sharoitida “samaradorlik” tushunchasi, daromad olish, xarajatlarni kamaytirish, mehnat samara-
dorligining o‘sishi, fond qaytimi kabi iqtisodiy daromadlilikning tabiatiga mos kelib, baho, foyda, rentabellik 
kabi tushunchalar asosida natijadorlikni ifodalaydi. Samarali ishlash degani o‘z mohiyatiga ko‘ra, mo‘ljallangan 
(rejalashtirilgan) foydani olish, xizmat ko‘rsatish xarajatlari va yo‘qotishlarni kamaytirish, mavjud quvvatlari va 
ishchi kuchidan yaxshiroq foydalanish, mehnat samaradorligini oshirish, ko‘rsatayotgan xizmatning sifatini yax-
shilashni anglatadi. Shuningdek, xizmat ko‘rsatish samaradorligini oshirish, sohani raqamlashtirish, moder- 
nizatsiyalash, diversifikatsiyalash chora tadbirlari zarurligini ham belgilaydi.

M A V Z U G A  O I D  A D A B I Y O T L A R  T A H L I L I 
Tadqiqot olib borar ekanmiz, “samara”, “samaradorlik”, “iqtisodiy samaradorlik”, “ijtimoiy-iqtisodiy samara-

dorlik” kabi tushunchalarning orasidagi farqni anglab olishimiz zarur.
Samara – bu, ko‘rsatilayotgan xizmatdan olinadigan, foyda va daromad hajmini oshirish, xizmatlar tan-

narxini kamaytirish, sifatsiz xizmat ko‘rsatishni kamaytirish yoki umuman u yoki bu tadbirni amalga oshirish 
bilan bog‘liq bo‘lgan korxona faoliyatining ijobiy natijalaridir. Bu yutuqlar natural shaklda xizmat ko‘rsatish sama-
rasini, pul shaklida esa xizmat ko‘rsatish iqtisodiy samarani tavsiflaydi. Buning uchun ushbu so‘zning lug‘aviy 
ma’nosini qarab chiqamiz. O‘zbek tilining 5 jildlik izohli lug‘atida “samara” so‘ziga quyidagicha izoh berilgan. 
Ushbu so‘z arab tilidan olingan bo‘lib, natija, hosil, foyda, tushunchalarini anglatishi ko‘rsatib o‘tilgan. 

Samaradorlik, avvalo, korxona faoliyatining sifat jihatlarini tavsiflovchi tushunchadir. U “samara” toi-
fasidan kelib chiqadi hamda unga qaraganda murakkab va kompleks tavsifga ega. “Samarador” so‘zining 
ma’nosi “samarali, foydali” so‘zlardan iborat bo‘lib, “katta samara, foyda keltiradigan, sermahsul, yaxshi natija 
beradigan” deb izoh berilgan. Xuddi shunday izoh “samaradorlik” so‘ziga ham keltirilgan. O‘zbek tilining izohli 
lug‘atida e’tirof etilishicha, ushbu so‘zning ma’nosi “samarali, foydali bo‘lishlik; foydalilik” tushunchalaridan 
iborat. Bulardan ham ko‘rinib turibdiki, samaradorlik tushunchasi asosan naflilik, foydalilik va natijaviylik kabi 
tushunchalarni ifoda etadi.

Samaradorlik chora sifatida ko‘plab texnik, iqtisodiy, loyiha va xo‘jalik qarorlarini avvaldan belgilab beradi. 
Korxona o‘zining xo‘jalik, ilmiy-texnik va investitsion siyosatini belgilashda samaradorlikdan kelib chiqadi.

“Samaradorlikning iqtisodiy mazmuni sifatida har doim ishlab chiqarishning pirovard natijasi bilan unga 
avanslangan resurslar, mablag‘lar yoki qilingan xarajatlar o‘rtasidagi nisbat tushuniladi”. 

“Samaradorlik-iqtisodiy o‘sishni intensiv omillar evaziga taminlovchi va xarakterlovchi muhim iqtisodiy 
kate goriya bo‘lib hisoblanadi”. 

Iqtisodiy samaradorlik samaradorlikka qaraganda nisbatan tor ma’noni anglatadi. U qabul qilinayotgan 
qarorlarning xo‘jalik yuritishda maqsadga muvofiqligini tavsiflaydi hamda barcha hollarda samaraning unga 
erishish uchun ketgan xarajatlar (mavjud resurslari)ga nisbati sifatida aniqlanadi. Ushbu jarayonda xarajatlar 
qanchalik kam bo‘lsa (mahsulot sifatiga ta’sir qilmagan holda), samara shunchalik ortadi, demak, iqtisodiy 
samaradorlik ham ortadi. Shu bilan birga xizmatlar sohasida faoliyat natijadorligiga erishishda ijtimoiy-iqtisodiy 
samaradorlik ko‘rsatkichidan ham foydalaniladi. Shunday ekan, ijtimoiy-iqtisodiy samaradorlikda bir vaqtning 
o‘zida qilingan xarajatlar samaradorligini oshirish bilan birga shaxsning ijtimoiy rivojlanishi, xodimlarning bilim 
va malakasi, tajriba va madaniyatining o‘sishi, aholi sog‘lig‘ining yaxshilanishi va umr ko‘rishining uzayishi kabi 
jarayonlarni ifodalaydi.

Yuqoridagilardan kelib chiqib, xizmat ko‘rsatishda ham iqtisodiy samaradorligi ijtimoiy samaradorlikka nis-
batan birlamchi hisoblanadi va bunda xizmat ko‘rsatishda daromadning(foydaning) o‘sishi, subyektlarning iqti-
sodiy natijadorligining ortishi bilan birga ijtimoiy vazifalarni bajarish imkonini ham beradi.

T A D Q I Q O T  M E T O D L A R I
Mazkur tadqiqot ishida bilish nazariyasining mantiqiy yondashuv, induksiya va deduksiya, qiyosiy va omilli 

tahlil, zamon va makon, taqqoslash, monografik kuzatish kabi usullardan foydalanildi.

T A H L I L  V A  N A T I J A L A R
Tahlil natijalaridan ma’lumki, iqtisodiy samaradorlik va uning asosiy ko‘rsatkichi –  foyda (daromad) o‘z-

o‘zidan oshib bormaydi. Turli xizmatlar sohasida ham boshqa tarmoq sohalar singari korxonalarda samara-
dorlikka erishish uchun mavjud quvvatlardan unumli foydalanish, shuningdek, ortiqcha sarf xarajatlarning 
bo‘lishiga yo‘l qo‘ymaslik kabi jarayonlaridan foydalaniladi. Bunda vaqt omili, ya’ni samaradorlikka (ma'lum 
qisqa yoki uzoq) muddatlarda erishishni mo‘ljallash asosiy o‘rinda turadi. Masalan, korxona olayotgan foydasini 
qisqa vaqt mobaynida xizmat ko‘rsatish sifatini yaxshilash, sohani qayta qurollantirish va modernizatsiya qilish 
hamda ajratilayotgan mablag‘larni tejash yo‘li bilan ham ko‘paytirishi mumkin. Uzoq muddatli davrda esa korx-
onaning bozordagi o‘rnini oshirib borish,raqobatni o‘rganish, bankrotga uchrashning oldini olish kabi malum 
vaqtni talab qilishi bilan ifodalanadi. 

Xizmat ko‘rsatish sohasi samaradorligini oshirishning imkoniyatlarini o‘rganishda “xizmat”ning alohida iqti-
sodiy kategoriya sifatida muhim jihatlarini (xususiyatlarini) hisobga olish, zarur deb hisoblaymiz. Jumladan,

Birinchidan, “xizmat”ni ushlab ko‘rish, saqlash, tatib ko‘rishning iloji yo‘q, xatto uni bir joydan ikkinchi joyga 
tashib ham bo‘lmaydi. 

Ikkinchidan, “xizmat”larni yaratishda ishlab chiqarishdagidek “mehnatni sarflash va uni iste’mol qilish 
jarayoni o‘rstasida vaqt jihatidan farq bo‘lmaydi”, yani xizmatlarda ikkala jarayon ayni bir vaqtda amalga oshadi.

Uchinchidan, xizmatlarning “miqdori”, “sifat darajasi” faqat iste’mol jarayonida sodir bo‘ladi, u to‘g‘risida 
oldindan aniq tasavvurga ega bo‘lish imkoniyati mavjud emas. 

To‘rtinchidan, “xizmat”lar insonning aqliy, ruhiy, manaviy holatini rivojlantirish vazifasini bajaradi. 
Beshinchidan, “xizmat” ko‘rsatishda inson bevosita insonga tasir ko‘rsatadi, ammo ushbu jarayonda tabiat 

yaratgan noz-ne'matlarga ta’sir etmaydi. 
Samaradorlikka erishish uchun xorijiy firma va korxonalar o‘z faoliyatlarida xizmat ko‘rsatish texnika va 

texnologiyalariga e’tiborni kuchaytirishdan tashqari, yangicha yondashuv asosida mahsulot sifatini oshirish va 
buning uchun reklama qilishga alohida e’tibor qaratish orqali yuqori natijadorlikni ta'minlaydi. Masalan, Yaponi-
yaning “Omron” firmasi o‘ziga “Barchaning yaxshi hayoti, yaxshi dunyo uchun” degan iborani shior qilib olib 
yuqori iqtisodiy samaradorlikka erishgan. 

Ammo, iqtisodiyotda “samaradorlik” qotib qolgan kategoriyalar emas, balki doimo takomillashib borishni 
taqozo etadi. Bugungi iqtisodiyotni jadal rivojlanish sharoitida xizmat ko‘rsatish sohasida samaradorlik quyidagi 
yangi iqtisodiy imkoniyatlarni vujudga keltiradi:

birinchidan, sohaning iqtisodiy barqarorligi va bozordagi raqobatchilikka bardosh berishini ta’minlaydi; 
ikkinchidan, o‘z imidjini yaxshilaydi va xizmat ko‘rsatishdagi hamkorlar bilan aloqalarini mustahkamlaydi; 
uchinchidan, xizmatni amalga oshiruvchi xodimlarning iqtisodiy va ijtimoiy ahvolini yaxshilaydi. 
Demak, xizmat ko‘rsatish sohasi samaradorligiga erishish uchun sarflangan xarajat va olingan natijalarni 

to‘g‘ri solishtirish bilan birga xodimlarning mexnatga munosabatini, raqobatchilik holati va boshqa jihatlarni 
(mulkchilik shakli, qaysi tarmoqqa tegishliligi, hududiy joylashish) ham ta’sirini hisobga olish muhim hisoblanadi.

Tadqiqot natijalariga ko‘ra, xizmat ko‘rsatish samaradorligini oshirishda xizmat jarayonini amalga oshirish 
amaliyoti quyidagi shart-sharoitlarga bog‘liq bo‘ladi:

birinchidan, bozor talablariga mos yuqori sifatli xizmat ko‘rsatishni shakllantirish va bunda eng kam xara-
jatlar bilan maksimal hajmini ta’minlovchi jarayonga erishish;

ikkinchidan, iste’molchilar talabini qondirishgdan kelib chiqib, xizmatlarni sotish va yuqori daromad (foyda) 
olish;

uchinchidan, soha resurslar tejamkorligini taminlovchi asosiy va aylanma vositalarni tejash imkoniyatini 
yaratuvchi optimal xizmat ko‘rsatishni amalga oshirish.

Xo‘jalik samaradorligini oshirishda yuqorida sanab o‘tilgan shart-sharoitlarning har biri, faoliyat yuritishning 
turli shakl va ko‘rinishlari yordamida hamda xizmat ko‘rsatish samaradorligini aniqlashda sohada sarfl angan 
xarajatlar va resurslarning o‘zaro munosabatlarini inobatga olgan holda quyidagi formula yordamida hisobla-
nadi:

S= 

Bu yerda:
S – xizmat ko‘rsatish sohasida iqtisodiy samaradorlik;
N – iqtisodiy natija(samara);
X – xarajatlar(resurslar).
Xizmat ko‘rsatish samaradorligini oshirish sohada xo‘jalik faoliyati yuritishning muhim talabidir. Shunday 

ekan, xizmatlar sohasida samaradorlikka erishish bu faoliyat yuritayotgan korxonalarning iqtisodiy barqarorligi, 
raqobatbardoshligi va natijadorligini ifodalaydi.

Tahlillar shuni ko‘rsatadiki, xizmat ko‘rsatish samaradorligini oshirishda bir qator fan-texnika taraqqiyoti 
bilan bogliq omillar tasir etib, ular quyidagilardan iborat (1-rasm). 

1-rasm: Xizmatlar sohasi samaradorligiga tasir etuvchi omillar

Alohida takidlash zarurki, xizmat ko‘rsatish sohasi samaradorligini oshirishda ilm-fan yutuqlarini hisobga 
olib, yuqori innavatsion iqtisodiyot sharoitida iqtisodiy samaradorlikka erishish quyidagilarni taqozo etadi:

birinchidan, fan-texnika taraqqiyotining ayni paytda xizmat ko‘rsatish bilan bog‘langan yo‘nalishlarini izlash 
va aniqlash; 

ikkinchidan, innovatsiyaga asoslangan xizmat ko‘rsatishda pul mablag‘larini va boshqa zarur bo‘lgan 
resurslar (investisiyalar) izlab topish va ulardan tejab foydalanish; 

uchinchidan, zamonaviy ilmiy-texnikaviy ishlamalarga ixtisoslashgan ilmiy-tadqiqot institutlari, konstruk-
torlik, texnologik va boshqa ilmiy muassasalar bilan kerakli aloqalarni “bog‘lash” asosida ilmiy tadqiqot nati-
jadorligiga erishish; 

to‘rtinchidan, o‘z ilmiy-texnikaviy va raqamlashtrish maqsadlarining samaradorligini hisoblab chiqishdan 
iborat.

Ta'kidlash joizki, xizmat ko‘rsatish sohasida iqtisodiy samaradorlikka erishishning muhim sharti bozor 
munosabatlari sharoitida iqtisodiyotni tizimli taraqqiyotiga asoslangan chuqur sifat o‘zgarishlari, tamoyillari, 
yangi innovatsion texnologiyalari hamda fan va texnikaning eng so‘nggi yutuqlari asosida qayta qurollantirish 
zarurligi bilan belgilanadi. Shu bilan bir qatorda yuqori samaradorlikni ta'minlaydigan yuqori malakali kadrlar –  
olimlar, konstruktorlar, muhandislarning mehnatidan foydalanish muhim ahamiyat kasb etadi. Bu borada yuqori 
samaradorlikni ta’minlagan Yaponiya tajribasi alohida ahamiyatga ega. Yaponiya korxona firmalarida samara-
dorlini ta’minlaydigan alohida ijodiy (sifat) guruhlari tashkil qilingan bo‘lib, o‘z faoliyatini fan-texnika taraqqiyoti 
bilan uzviy bog‘langan universitetlar, ilmiy markaz va laboratoriyalar bilan hamkorlikda tashkil etgan. Bunday 
tajriba Yaponiya soha va tarmoqlarida zamonaviy texnika va texnologiyalarining yangi turlarini yaratish bo‘yicha 
jahonda birinchi o‘ringa chiqish imkoniyatini yaratgan. 

Xizmat ko‘rsatishda korxonalar faoliyati samaradorligini oshirishda tashkiliy omillar muhim hisoblanib, unga 
ko‘ra sohada optimal tashkiliy-boshqaruv tizimi shakllantiriladi. Jumladan:

birinchidan, xizmatlar sohasida yangi tashkiliy shakllar kooperatsiya, klasterlashdan samarali foydalanish;

ikkinchidan, rahbarning ish stili usullarini samarali tashkil etish;

uchinchidan, xizmat ko‘rsatish korxonalarida ilmiy boshqaruv imkoniyatini yaratadigan yuqori professional 
malakaga ega bo‘lgan tajribali xodimlar mehnatidan foydalanish;

to‘rtinchidan, servis korxonalarida boshqaruv samaradorligni ta’minlaydigan xizmatlar sohasining tashkiliy 
imidjini shakllantirish.

Umuman, xizmatlar sohasini saamaradorligini oshirish masalasi ko‘p qirrali jaryon bo‘lib, uni oshirish uchun 
barcha jihatlari (xususiyatlari, imkoniyatlari, shart-sharoitlari, omillari, tashkiliy boshqaruv tuzilmasi) hisobga 
olish yuqori iqtisodiy natijadorlikka erishish imkoniyatini yaratadi. 

X U L O S A  V A  T A K L I F L A R 
Yuqoridagilardan kelib chiqib xizmatlar sohasida yuqori iqtisodiy samaradorlikka erishishda quyidagilarga 

ustuvorlik berishni zarur deb hisoblaymiz:

birinchidan, xizmatlar sohasida faoliyat tizimini tashkil qilishda soha xususiyatidan kelib chiqib, “tejamkor 
texnologiya”dan keng foydalanish, buning natijasida xarajatlarni tejash va yuqori daromad olish imkoniyatiga 
ega bo‘lish;

ikkinchidan, xizmatlar sohasini raqamlashtirish asosida yuqori iqtisodiy natijadorlikka erishish. Bunda 
sohani raqamlashtirishda sun’iy intellekt imkoniyatlaridan foydalanish hamda xizmat ko‘rsatish jarayonida 
raqamli texnologiyalarni qo‘llash orqali ortiqcha sarf-xarajatlarni tejaydi hamda turli korrupsiya holatlarining 
oldini oladi;

uchinchidan, xizmatlar sohasi samaradorligini oshirishda tashkiliy-boshqaruvning zamonaviy usullaridan 
keng foydalanish imkoniyati yaratiladi va bunda eng muhimi “optimal boshqaruv tizimi” asosida yuqori iqtisodiy 
samaradorlikka erishildi.

